MAIKA

B2 34567

ISI'1

Okwu Jehova nke ruru Maika, bu onye Moreshet, nti, n'ubochi Jotam na Ehaz na
Hezekaia, bu ndi-eze Juda, bd okwu nke ¢ huru bayere Sameria na Jerusalem.

2 Nurunu, unu ndi nile di iche iche, unu nile; na nti, gi uwa, na Ujd-ya: ka Onye-nwe-ayi
Jehova gho onye-ama n'etiti unu, ba Onye-nwe-ayi site n'ulo uku Ya di nso.

3 N'ihi na, le, Jehova nési n'ebe-Ya puta, O garidata kwa, zokwasi ebe di elu nile nke uwa
ukwu.

4 Ugwu nile gabaze kwa n'okpuru Ya, agabawa kwa ndagwurugwu nile, dika wax n'iru
oku, dika miri nke anawuda n'ebe-nrida.

> N'ihi njehie Jekob ka ihe a nile di, na n'ihi nmehie nile nke ulo Israel. Gini bu njehie
Jekob? 0 bughi Sameria? gini bu kwa ebe di elu nile nke Juda? ha abughi Jerusalem?

6 M'géme kwa Sameria ka 0 gho obo-ihe nke ohia, ka 0 gho kwa ebe akuru ubi-vine:
M'gawusi kwa nkume-ya nile nime ndagwurugwu, 0 bu kwa nto-ala-ya nile ka
M'gékpughe.

7 O bu kwa arusi-ya nile apiri api ka agétipia, 0 bu kwa onyinye ikwa-iko ya nile ka
agesure n'oku, o bu kwa arusi-ya nile ka M'géme ebe toboro n'efu: n'ihi na o siworo
n'onyinye nwanyi nke nakwa iko chikota ha, o0 bu kwa rue onyinye nwanyi nakwa iko ka ha
galaghachi.

8 N'ihi nka ka m'géti aka n'obi, kwasie &kwa ike, jegharia buru onye yipuworo uwe ba oto:
m'géme ikwa-akwa dika nkita-ohia, na iru-ajua dika enyi-nnunu.

9 N'ihi na ihe nadighi ngwota ka ntiputa-onya nile bu: n'ihi na o biaruwo Juda; o rutewo
onu-uzo-ama ndim, rue Jerusalem.

10 Unu egosila ya na Gat, unu akwala akwa ma-oli: nime Bet-le-afra ka m'turuworo
onwem n'aja.

I Gabigara onwe-unu, gi nwanyi bi na Shafia, n'oto na ihere: nwanyi bi na Zeanan
aputaghi; otiti-aka-n'obi nke Bet-izel ganapu unu ebe-nguzo-ya.

12 N'ihi na nwanyi bi na Marot echerewo inwe ezi ihe: n'ihi na ihe 0jo esiwo n'ebe Jehova
no ridarue onu-uzo-ama Jerusalem.

13 Kegide ubo-ala n'inyinya ukwu 0so, gi nwanyi bi na Lekish: isi-nmalite nmehie ka o buru
ada Zaion; n'ihi na o bu nime gi ka ahuru njehie nile nke Israel.

14 N'ihi nka ka i génye Moreshet-gat ihe-idu-ulo di iche iche: ulo nile nke Akzib gaghoro
ndi-eze Israel miri-iyi narafu arafu.

15 0zo, onye-nnweta ka M'géme ka o biakute gi, gi nwanyi bi na Maresha: rue Adulam ka



nsopuru Israel gabia.
16 Mere onwe-gi isi-nkwocha, kopu isi-gi n'ihi umu nke ihe-uto-gi nile: me ka isi-nkwocha-
gi sa mbara dika nke udele; n'ihi na emewo ka ha si n'ebe i no je biri n'ala 0zo.

ISI 2

Ahuhu diri ndi nécheputa ajo ihe, nalu kwa ihe 0jo n'elu ihe-ndina-ha! n'ihe nke ututu ka
ha néme ya, n'ihi na ¢ di n'ike aka-ha.

2 Ha we tukwasi anya-uku n'ubi, nara ha n'ike; ha tukwasi anya-uku n'ulo, baru ha: ha
emebuwo kwa ma nwoke ma ulo-ya, bu onye o bula na ala-nketa-ya.

3 N'ihi nka ka Jehova siri ott a: Le, M'néché échiché ihe ojo megide aburu nka, b ihe 0jo
nke unu nagaghi-ekopu olu-unu, unu agaghi-ejeghari kwa n'idi-elu; n'ihi na mbe ojo ka o
bu.

4 N'ubochi ahu ka agatu ilu megide unu, gosie akwa ike, si: Apunarisiwo ayi ihe: oké ndim
ka O nabanwe: le ka O si ewepurum ya nke-uku! 0 bu onye nke nadaghachi azu ka O
nékére ubi nile ayi.

> N'ihi nka i gaghi-enwe onye natu eriri-otutt n‘ala ruru madu n'ife-nza nime nkpokota ndi
Jehova.

¢ Unu abusala okwu dika miri, otG a ka ha nabusa okwu. Ha agaghi-abusara ndia okwu:
okwu-ha nke nétiye n'onodu-ihere agaghi-ewezuga onwe-ha.

7 Gi ulo Jekob, agasi, Mo nke Jehova, O rapuru ibu onye nadighi-ewe iwe 0s0s0? ihe
ndia, ha bu omume-Ya? okwum nile, ha adighi-eme onye né&jeghari n'ezi nma?

8 Ma nnyahuru ka ndim nébili oto ibu onye-iro: 0 bu n'uwe-nbokwasi ka unu néyipucha
uwe-nwuda n'aru ndi nagabiga na ntukwasi-obi, bu ndi si n‘agha echighari.

9 Ndinyom nke ndim ka unu nachupu n'ulo ihe-uto nile ha; umu-ntakiri-ha ka unu nanapu
ebubem rue mbe ebighi-ebi.

10 Bilienu, la; n'ihi na nka abughi izu-ike-unu: n'ihi iru-art nke nemebi emebi, obun& nmebi
diire.

O buru na onye 0 bula nke néjeghari n'ifufe na okwu-ugha ekwu okwu-ugha, si,
M'gabusara gi okwu dika miri bayere manya-vine, baye-kwa-ra ihe-onunu naba n'anya; o
gabu kwa onye nabusara ndi nka okwu dika miri.

12 Gi Jekob, aghaghm ime ka ndi-gi nile zukota; aghaghm ichikota ndi Israel foduru; n'ot
ka M'gédoko ha dika igwé ewu na aturu nke Bozra: dika igwe aturu n'etiti ebe-ita-nri-ya;
ha géme oké nkpotu n'ihi uba madu.

13 Onye-ntipt ahu arigowo n'iru ha: ha etipiwo, we gabiga rue onu-uzo-ama, pua na ya:
eze-ha agabigawo kwa n'iru ha, Jehova kwa n'isi ha.

ISI 3

lee si, Biko, nurunu, unu ndi-isi Jekob, na unu ndi-ikpe ulo Israel: ¢ bughi ihe diri unu,
bd imara ikpé?

2 unu ndi nakpo ezi ihe asi, ndi nahu kwa ihe 0jo n'anya; ndi nadowapu ha akpukpo n'aru,
na anu-aru-ha n'okpukpu nile ha;

3 ndi néri kwa anu-aru ndim; o bu kwa akpukpo-aru-ha ka ha baworo ha, 0 bu kwa
okpukpu nile ha ka ha bajisiworo: e, ha ebubisiwo ha dika ihe agési n'ite, na dika anu
n'etiti ite ola.



4 Mbe ahu ka ha gétiku Jehova nkpu, ma Q gaghi-aza ha: Q gézonari kwa ha iru-Ya na
mbe ahu, dika ha meworo ka omume nile ha jo njo.

> Okwu di ottl a ka Jehova kwuru bayere ndi-amuma ahu ndi nédufu ndim; ndi ji ezé-ha
ata aru, we kpo, si, Udo; ma onye 0 bula nke nadighi-etiye ihe n'onu-ha, ha ewe do agha
nso megide ya;

6 N'ihi nka ka abali gadiri unu, unu ewe ghara ihu ohu; ochichiri gaba-kwa-ra unu, unu
ewe ghara iju ase; anyanwu gadakpute kwa ndi-amuma ahu, ubochi ewe ji nji n'elu ha.

7 lhere géme kwa ndi-ohu, ndi naju ase génwe kwa iru-ihere; e, ha gékpuchi ebubere-
onu-elu-ha, ha nile: n'ihi na ¢ dighi oziza Chineke naza.

8 Ma otl o di mu onwem juputara n'ike, b Mo nke Jehova, na ikpé, na idi-ike, igosi Jekob
njehie-ya, na igosi Israel nmehie-ya.

9 Biko, nurunu nka, unu ndi-isi ulo Jekob, na unu ndi-ikpe ulo Israel, ndi nakpo ikpé ziri ezi
ihe-ard, o bu kwa izi-ezi nile ka ha néme ka 0 bagoro abago.

10 Ndi ji obara éwu Zaion, ji kwa ajo omume ewu Jerusalem.

1 Ndi-isi-ya nékpe ikpe n'ihi iri-ngo, ndi-nchu-aja-ya nézi ine n'ihi ugwo, ndi-amuma-ya
naju ase n'ihi ego: ma na Jehova ka ha nadabere, si, Jehova, O noghi n'etiti ayi? ihe ojo
agaghi-abiakwasi ayi.

12 N'ihi nka ka agéji plough gwu Zaion dika ubi n'ihi unu, Jerusalem gagho kwa obo-ihe
obo-ihe, ugwu nke ulo ahu gadi kwa ka ebe di elu nke oké ohia.

IS1 4

Q géru kwa, n'ikpe-azu nke ubochi ndia, na ugwu nke ulo Jehova ganéguzosi ike n'elu
ugwu nile, agébuli kwa ugwu ahu elu kari ugwu nta nile; ndi di iche iche géruba nime ya
dika osimiri.

2 Qtutu mba géje kwa, si, Bianu, ka ayi rigorue ugwu Jehova, ru kwa ulo Chineke nke
Jekob; O gézi kwa ayi uzo-Ya ufodu, ayi géje kwa ije n‘'okporo-uzo-Ya nile: n'ihi na Zaion
ka iwu gési puta, okwu Jehova gési kwa na Jerusalem puta.

3 O gékpe kwa ikpe n'etiti otutu ndi di iche iche, dozi-kwa-ra mba di iche iche nwere ume
okwu-ha rue ebe di anya; ha gakpughari kwa mma-agha-ha nile ka ha buru mma-oge, na
ube-ha nile ka ha buru mma-ikwa-osisi: mba agaghi-ebuli mma-agha megide mba, ha
agaghi-amuta kwa agha 0zo.

4 Ma ha gébi, onye 0 bula n'okpuru osisi vine ya na n'okpuru osisi fig ya; o dighi kwa onye
5 N'ihi na ndi nile di iche iche néjeghari, onye o bula n'aha nke chi-ya; ayi onwe-ayi
ganéjeghari kwa n‘aha Jehova, bu Chineke-ayi, rue mbe nile ebighi-ebi.

6 N'ubochi ahu, (0 bu ihe si n'onu Jehova puta), ka M'géme ka nwanyi ahu nke néje
nsukwara-achi zukota, 0 bu kwa nwanyi ahu nke achupuru achupu ka M'gachikota, ya na
nwanyi nke M'meworo ihe 0jo;

7 M'géme kwa ka nwanyi ahu nke néje nsukwara-achi gho ndi foduru afodu, M'géme kwa
ka nwanyi ahu nke emere ka 0 no n'ebe di anya gho mba nwere ume: Jehova gabu kwa
eze-ha n'ugwu Zaion site n'ubu a we rue mbe ebighi-ebi.

8 Ma gi onwe-gi, ulo-elu nke igwe aturu, Ofel nke ada Zaion, gi ka o gabiakute; e, ochichi
anachi mbu gabia, bu ala-eze nke diri ada Jerusalem.

9 Ubu a n'ihi gini ka i nétisi nkpu ike? O bu na eze adighi na gi? onye-ndum-odu-gi, 0 lawo
n'iyi, na ihe-nbali ejidewo gi dika nke nwanyi ime néme?



10 Nabali, Jisie ike imuputa nwa, gi ada Zaion, dika nwanyi ime néme: n'ihi na ubu a ka i
gapu n'obodo, biri n'ohia, biarue Babilon; n'ebe ahu ka aganaputa gi; n'ebe ahu ka Jehova
gabaputa gi n'aka ndi-iro-gi.

1 Ma ubu a otutu mba achikotawo onwe-ha imegide gi, ndi nasi, Ka emerua ya, ka anya-
ayi lekwasi kwa Zaion.

12 Ma ndi ahu amaghi échiché nile nke Jehova, ha aghotaghi kwa ndum-odu-Ya: n'ihi na
O chikotawo ha dika ukwu-oka n'ebe-nzocha-oka.

13 Bilie, zocha, gi ada Zaion: n'ihi na mpi-gi ka M'géme ka o gho igwe, o bu kwa ukwu-gi
ka M'géme ka ha gho ola: i gazopia kwa otutu ndi di iche iche: M'géwezuga kwa uru-ha
nye Jehova, wezuga kwa aku-ha nye Onye-nwe uwa nka nile.

ISI 5

Ubu a ka i gédo onwe-gi n‘usu ndi napunara madu ihe, gi ada nke usu ndi napunara
madu ihe: nnochigide-n'agha ka o nochigideworo ayi: ha géji nkpa-n'aka tie onye-ikpe
Israel na nti.

2 Ma gi onwe-gi, Bet-lehem Efrata, nke di nta idi n'etiti usu nile nke nnl abua na ogu iri
nke Juda, nime gi ka otu onye gési putaram ibu onye nachi achi n'lsrael; onye opupu-ya
nile sitere na mbe ochie, site n'ubochi nile nke mbe ebighi-ebi gara aga.

3 N'ihi nka ka O garara ha nye, rue mbe nwanyi ime néme gamuwori nwa: umu-nne-ya ndi
foduru afodu ewe laghachikute umu Israel.

4 Q géguzo kwa, zlia igwe aturu-ya n'ike nke Jehova, na nbili-elu nke aha Jehova, b
Chineke-ya: ha gebiri kwa; n'ihi na ubu a ka 0 gadi uku rue nsotu nile nke uwa.

° Onye a gabu kwa udo: mbe Asiria gabata n'ala-ayi, mbe 0 gazo kwa ukwu n'ulo-elu nile
ayi, ayi géme kwa ka ndi-ozuzu-aturu asa na ndi-isi madu asato bilie imegide ya.

¢ Ha géji kwa mma-agha buchapu ala Asiria na ala Nimrod n'onu-uzo-ya nile: 0 ganaputa
kwa ayi n'aka Asiria, mbe o gabata n'ala-ayi, mbe o0 gazo kwa ukwu n'‘éke-ala-ayi.

7 Ndi Jekob foduru gadi kwa n'etiti otutu ndi di iche iche dika igirigi sitere n'ebe Jehova no,
dika aburubu-miri n'elu ihe-okuku; nke nadighi-ele anya onye 0 bula, nke nadighi-echere
kwa umu madu.

8 Ndi Jekob foduru gadi kwa n'etiti mba nile, n'etiti otutu ndi di iche iche, dika odum n'etiti
anumanu nke okeé ohia, dika nwa-odum n'etiti igwé ewu na aturu nile: nke gabu, mbe o
gagabiga, 0 gazoda, dokasia, o dighi kwa onye-nnaputa di.

9 Ka aka-gi di elu imegide ndi nakpabu gi, ka ebipu kwa ndi-iro-gi nile.

10 O geru kwa n'ubochi ahu, (0 bu ihe si n‘onu Jehova puta), na M'gébipu inyinya-gi nile
n'etiti gi, me ka ubo-ala-gi nile la n'iyi:

1 M'gébipu kwa obodo nile nke ala-gi, kwatue ebe-gi nile ewusiri ike:

12 M'gébipu kwa n'aka-gi mbasi nile; i gaghi-enwe kwa ndi ji igwe-0ji atu isi oma na isi 0jo:
13 M'gébipu kwa arusi-gi nile apiri api na ogidi-gi nile n'etiti gi; i gaghi-akpo kwa isi ala nye
olu aka-gi 0z0.

14 M'géropu kwa Asherim-i n'etiti gi: M'gékpochapu kwa ndi-iro-gi nile.

15 M'gabo kwa 6bo n'iwe na n‘onuma n'aru mba nile ndi nanughi olum.

ISI 6



Biko, nurunu ihe Jehova nasi: Bilie, je ikpe n'iru ugwu nile, ka ugwu nta nile nu kwa olu-
gi.

2 Unu ugwu, nurunu okwu ikpe Jehova; nu-kwa-nu, unu nto-ala uwa nke nadigide mbe
nile: n'ihi na Jehova na ndi-Ya nékperita ikpe, 0 bu kwa Israel ka Q garuso uka.

3 Ndim, gini ka M'meworo gi? 0 bu kwa gini ka M'jiworo me ka ike gwu gi? ba ama
megidem.

4 N'ihi na M'mere ka i si n‘ala ljipt rigoputa, 0 bu kwa n'ulo ndi-orti ka M'baputara gi; M'we
ziga Moses na Eron na Miriam iga n'iru gi.

5 Ndim, biko, cheta ihe Belak, bt eze Moab, bara n'izu, na ihe Belam nwa Beoa zara ya,;
cheta site na Shitim rue Gilgal, ka unu we mara ezi omume nile nke Jehova.

6 M'géji gini bia n'iru Jehova, rube isi n'iru Chineke di elu? #m'gabia n'iru Ya chiri ihe aja-
nsure-oku, chiri umu-ehi bara otu arg?

7 Q gato Jehova uto, bt nnd kwuru nnii ebulu ma-obu ord nnd kwuru ord Nnd iyi manu?
#m'génye okparam n'ihi njehiem, nkpuru afom n'ihi nmehie nkpuru-obim?

8 Gi madu, O gosiwo gi ihe di nma; 0 bu kwa gini ka Jehova nacho n'aka-gi, ma-obughi
nani ime ihe ekpere n'ikpe, na ihu ebere n'anya, na iji obi-ume-ala soro Chineke-gi néje
ije?

9 Olu Jehova nakpo obodo ok, onye-nzube-ihe gahu kwa aha-Gi: nurunu nkpa-n‘aka, na
Onye kaworo ya.

10 QO di akd nmebi-iwu foduru n'ulo onye-nmebi-iwu, ma-obu ephah nérughi eru nke
nakpasu Chineke oké iwe?

1 M'gadi ocha n'obi mbe m'nwere ihe-otutti nmebi-iwu, mbe m'nwe-kwa-ra akpa nkume-
otutu aghugho?

12 N'ihi na ndi-ogaranya-ya juputara n'ihe-ike, ndi bi nime ya ekwuwo kwa okwu-ugha, ire-
ha di kwa aghugho n'onu-ha.

13 Ozo kwa, Mu onwem etiputawom i onya joburu onwe-ya; emewom i ka i toboro n'efu
n'ihi nmehie-gi nile.

14 Gi onwe-gi géri ihe, ma afo agaghi-eju gi; afo-aworo-gi gadigide kwa nime gi: i
géwezuga kwa ndi-gi, ma i gaghi-eme ka ha bapu; ma ndi i néme ka ha bapu, o0 bu mma-
agha ka M'géwere ha nye.

15 Gi onwe-gi gagha nkpuru, ma i gaghi-ewe ihe-ubi: gi onwe-gi gazocha nkpuru osisi
olive, ma i gaghi-ete manu n'aru gi; i gazochapu kwa manya-vine ohu, ma i gaghi-anu
manya-vine.

16 N'ihi na anédebe ukpuru nile nke Omri, na olu nile nke ulo Ehab, unu ewe jeghari nime
ndum-odu nile ha: ka M'we me gi ka i gho ebe toboro n'efu, me kwa ndi bi nime-ya ka ha
gho ihe-ima-0s0; 0 bu kwa ita-uta ndim ka unu géebu.

ISI 7

Ahuhu dirim! n'ihi na Adiwom ka mbe ha ghokotaworo nkpuru nke mbe nghokota-
nkpuru, dika ntutuko nkpuru ubi-vine foduru nke oghugho-nkpuru-vine: o dighi ott uyoko
nkpuru-vine foduru iri; nkpuru-osisi fig nke buru uzo cha ka nkpuru-obim chosiworo ike.

2 Onye-ebere alawo n'iyi pua n'uwa, o dighi kwa onye ziri ezi n'etiti madu: ha nile néche
anwu obara; ha ji ubu achu nté, onye o bula nwa-nne-ya.

3 0 bu n'elu ihe 0jo ka obu-aka-ha abua di ime ya nke-oma; onye-isi nario, onye-ikpe ewe
jikere n'ihi ugwo; onye uku kwa, onye nékwu ihe-ila-n'iyi nke nkpuru-obi-ya ka o bu: ha we



tukota ya dika udo.

4 Onye nke ha nke kachasi nma di ka uke: onye ziri ezi joro njo kari ogige ogwu: ubochi
ndi-nche-gi, bu nleta-gi, abiawo; ubu a ka mbe iba ha ghari gadi.

° Unu ekwerela n'eyi, unu atukwasila eyi unu mara nke-oma obi: debe ebubere-onu-gi
ghara igwa nwanyi nédina n'obi-gi okwu.

¢ N'ihi na nwa-nwoke nakpo nna-ya onye-nzuzu, nwa-nwanyi nébili imegide nne-ya,
nwunye nwa imegide nne di-ya; ndi-iro madu bu ndi ulo-ya.

7 Ma mu onwem, nime Jehova ka m'géche nche nke-oma; M'géchere Chineke nke
nzoputam: Chinekem ganu olum.

8 Anulam onu, gi onye-irom: mbe m'dara ada, m'bilie; mbe m'nanodu n‘ochichiri, Jehova
gaburum ihe.

9 Iwe di oku nke Jehova ka m'gébu, n'ihi na emehiewom megide Ya; rue mbe Q gékpe
onum, me ihe ekpere n'ikpem, O géme ka m'puta n'ihé, m'gélekwasi kwa ezi omume-Ya
anya.

10 Nwanyi-irom gahu kwa ya, ihere ewe kpuchie ya iru; ba onye nasim, Ole ebe Jehova,
bu Chineke-gi, no? Anyam abua gélekwasi ya; ubu a ka o gagho ihe-nzoto dika apiti nke
ezi.

1 Ubochi iba ogige-gi nile gadi! n'ubochi ahu ka 6ké-gi gadi n'ebe di anya.

12 N'ubochi ahu o bu kwa gi ka agabiakute, site n'Asiria na obodo nile nke ljipt, site kwa
n'ljipt we rue Osimiri, site kwa n'oké osimiri rue oké osimiri, site kwa n‘ugwu rue ugwu.
13 Ma ala nka gagho, ebe toboro n'efu n'ihi ndi bi nime ya, site na nkpuru nke omume nile
ha.

14 Were nkpa-n'aka-Gi ztia ndi-Gi, b igwé ewu na aturu nke ihe-nketa-Gi, ndi bi iche,
n'oké ohia n'etiti Kamel: ka ha ta nri nime Beshan na Gilead, dika n'ubochi nile nke mbe
ebighi-ebi gara aga.

15 Dika n'ubochi i siri n'ala ljipt puta, otll a ka M'géme ka o hu oké olu di iche iche.

16 Mba di iche iche gahu ya, ihere idi-ike-ha ewe me ha: ha gatukwasi aka n'onu, nti-ha
géchi.

17 Ha garacha 4ja dika agwo; dika ihe di iche iche nke nakpu akpu nke ala, ot a ka ha

gabiakute n'oké egwu, ha gatu kwa egwu gi.

18 Onye bu Chineke dika Gi, Nke nébupu ajo omume, nagabiga kwa njehie nke diri ndi
ala-nketa-Ya foduru? O jigideghi iwe-Ya rue mbe ebighi-ebi, n'ihi na onye ebere nato uto
ka O bu.

19 O gechighari, nwe obi-ebere n'aru ayi; O gazoda ajo omume nile ayi: | gatuba kwa
nmehie nile ha n'ebe dikarisiri omimi nke oké osimiri.

20 | génye Jekob ezi-okwu, me-kwa-ra Abraham ebere, bl nke | nuworo nna-ayi-ha n'iyi
site n'ubochi nile nke mbe ochie.

